
Ed. 563. Framhaldsnefndarálit

um frumvarp til laga um breyting á lögum nr. 39, 10. nóv. 1903 um leynilegar 
kosningar og hlutfallskosningar til bæjarstjórna i kaupstöðum.

Háttvirt neðri deild hefir gert 2 efnisbreytingar á frumvarpi þessu. Önnur 
breytingin gengur i þá átt, að kjósandi, sem vegna líkamsbilunar, eða af öðrum 
ástæðum ekki getur greitt atkvæði, skuli kveðja sjer til aðstoðar einhvern úr kjör- 
stjórninni, i stað þess að kveðja sjer til aðstoðar kjósanda þann, er hann treysti 
best. Hin breytingin gengur í þá átt, að ákveða nánar hlutfallið á milli atkvæða 
þeirra og atkvæðabrota, sem hver kjósandi greiðir fulltrúaefnum á listanum.

Nefndin getur eftir atvikum fallist á fyrri breytinguna, og telur siðari 
breytinguna til bóta, og ræður því háttvirtri deild til að samþykkja frumvarpið í 
þeirri mynd, sem það er nú í.

Efri deild alþingis, 23. ág. 1913.

